ԱՄՓՈՓԱԹԵՐԹ
«Հայաստանի Հանրապետության կառավարության 2011 թվականի հոկտեմբերի 13-ի թիվ 1521-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն

01/8.1/14452-14

2014-09-16
	Նախագծով, ըստ էության, առաջարկվում է հանձնաժողովին օժտել ազատ տնտեսական գոտիներում մաքսային հսկողության համար անհրաժեշտ պայմանների ապահովումը չեղարկելու լիազորությամբ, ինչին սկզբունքորեն դեմ ենք: Մաքսային հսկողության արդյունավետության համար պատասխանատու են բացառապես մաքսային մարմինները, որոնց ներկայացուցիչները հանձնաժողովում ցանկացած քվեարկության ժամանակ կարող են մնալ փոքրամասնություն, և, մաքսային հսկողության համար պատասխանատվություն չկրող անձանց քվեարկությամբ, մաքսային հսկողության ռիսկերի չեզոքացումը կարող է ստորադասվել տվյալ գերատեսչությունների առջև դրված խնդիրների լուծման անհրաժեշտությանը: Մաքսային հսկողության համար անհրաժեշտ պայմանների ապահովումը չի կարող լինել տվյալ բնագավառի համար պատասխանատվություն չկրող անձանց քվեարկության առարկա: Հանձնաժողովը, կամ դրա կազմում ներկայացուցիչներ ունեցող այլ գերատեսչությունները մաքսային հսկողության անարդյունավետության ռիսկով որևէ կերպ կաշկանդված չեն և, այդ ռիսկի գործողության հետևանքների դեմ պայքարելու որևէ գործառույթ կամ պարտավորություն չունեն, ինչը նշանակում է, որ հանձնաժողովի անդամների մեծամասնությունն օբյեկտիվորեն հակված է լինելու քվեարկել տեսականորեն տնտեսական աճին միտված այս կամ այն նախագծի իրագործման համար իրենց տեսանկյունից «խոչընդոտ» հանդիսացող մաքսային հսկողության համար անհրաժեշտ ինժեներական կառույցների, սարք-սարքավորումների ձեռքբերման ու շահագործման նպատակով արվող ծախսերի կրճատման օգտին, սակայն, մաքսային հսկողության արդյունավետության բնագավառում ցանկացած ձախողման համար պատասխանատվություն կրելու են միայն մաքսային մարմինները: Արդյոք քննարկվել է, թե նախագծի ընդունման դեպքում, հանձնաժողովի կողմից մաքսային հսկողության համար անհրաժեշտ պայմանները չապահովելու վերաբերյալ որոշումներ կայացվելուց հետո, ինչպես է գործնականում իրականացվելու այդ հսկողությունը, ինչպես է ՀՀ ֆինանսների նախարարությունը.

ա) առանց ազատ տնտեսական գոտու սահմանագծերի հստակեցման, տարանջատման (տարածքի պարսպապատում, պատուհանների ցանցապատում) ապահովելու այդ տարածքի մաքսային ստերիլությունը (առանց համապատասխան մաքսային ձևակերպումների ապրանքների դուրսբերման և ներսբերման բացառումը),

բ) առանց մաքսային հսկողություն իրականացնելու համար անհրաժեշտ սարքավորումների իրականացնելու մաքսային հսկողությունը (կշռման գործողություն առանց կշեռքի կամ ռադիոակտիվ նյութերի նկատմամբ հսկողություն առանց ռադիացիոն հսկողության սարքերի, կամ բեռի զննում առանց ռենտգենային սարքերի և այլն):

Կարծում ենք նմանատիպ խնդիրների կարգավորման հարցում պետք է լինել շատ զգույշ, հետևողական և նորմատիվ ակտով սահմանել համապարտադիր կանոններ, այլ ոչ թե ըստ անհրաժեշտության հարցերին քվեարկությամբ տալ իրավիճակային լուծումներ: Գիտակցելով տնտեսական զարգացմանն ուղղված ծրագրերի իրականացման անհրաժեշտությունը, համոզված ենք, որ դրանք պետք է իրականացվեն օրենքի և օրինականության շրջանակներում, ինչը պետք է ապահովել բառացի, այլ ոչ թե օրենսդրական սողանցքներ ստեղծելով: Տվյալ նախագծի ընդունման դեպքում գործնականում կստեղծվի այդպիսի սողանցք, ինչին հաստատապես դեմ ենք:
	Չի ընդունվել: 
Միջգերատեսչական հանձնաժողովի կազմում բացի ՀՀ էկոնոմիկայի նախարարությունից, ընդգրկված են նաև ՀՀ նախագահի աշխատակազմի, ՀՀ արդարադատության նախարարության, ՀՀ ֆինանսների նախարարության ներկայացուցիչներ, որոնք քաջ գիտակցում են մաքսային հսկողության համար անհրաժեշտ պայմանների ապահովման պատասխանատվությունը և գերատեսչական շահի կամ պատասխանատվության մասին փաստարկը հիմնավորված չէ:

Քանի որ պետական բյուջեն հանդիսանում է ամենախոշոր ներդրողը, ՀՀ էկոնոմիկայի նախարարությունն առավելապես շահագրգռված է  բյուջեի մուտքերի ապահովմամբ:
Ինչ վերաբերում է ԱՏԳ համահավասար պահանջներին, ապա դա գործնականում անհնարին է իրականացնել, քանի որ յուրաքանչյուր ազատ տնտեսական գոտի ունի իրեն բնորոշ առանձնահատկություններ, հետևաբար միատեսակ տեխնիկական պահանջներ չեն կարող կիրառվել տարբեր ազատ տնտեսական գոտիների պարագայում: Օրինակ` կարող են լինել տարբեր ուղղվածության ազատ տնտեսական գոտիներ` արտադրական, հետազոտական, ոսկերչական, ծառայությունների և այլն, որոնց դեպքում միևնույն տեխնիկական պահանջների կիրառումը արդյունավետ և նպատակահարմար չէ:

	

	ՀՀ արդարադատության նախարարություն

01/7049-14 

2014-09-24
	Նախագծում առկա են խմբագրման կարիք ունեցող դրույթներ, մասնավորապես՝ նախագծի 1-ին կետի 2-րդ ենթակետում «7» թիվն անհրաժեշտ է փոխարինել «7.1» թվով, քանի որ նոր խմբագրությամբ շարադրվում է հավելված 3-ի 7.1 կետը:
Օրենսդրական տեխնիկայի կանոնները մասամբ պահպանված չեն: Այսպես՝ նախագծի վերնագրում անհրաժեշտ է լրացնել «Ն» տառը՝ նկատի ունենալով իրավական ակտի բնույթը: Հիշյալ դիտողությունը բխում է «Իրավական ակտերի մասին» ՀՀ օրենքի 2-րդ հոդվածի 3-րդ մասի պահանջներից:

	Ընդունվել է և կատարվել են համապատասխան փոփոխություններ

